
Казанда «Бердәм Россия» партиясенең Татарстан төбәк бүлеге оештырган «ретро-өмә» узды. Акция Россиядә өмәләр хәрәкәтенең бер гасырлык юбилеена багышланган иде. Анда Татарстан Дәүләт Советы Рәисе Фәрит Мөхәммәтшин катнашты. 
«Бердәм Россия» партиясенең төбәк бүлеге Секретаре Фәрит Мөхәммәтшин өмәгә килүчеләргә активлыклары өчен рәхмәт белдерде һәм 1 Май бәйрәме белән котлады.

«Фидакарь хезмәт, безнең республика халыклары арасында үзара хөрмәт, дуслык һәм татулык өчен иң ихлас сүзләремне җиткерәсем килә. Кайвакыт без бу ыгы-зыгы белән моны сизмибез, ә мондый бәйрәмнәрдә без моны искә алабыз, безгә бу бик кадерле», — дип белдерде ул.

«Өмә Парклар һәм скверлар булган яшәү тирәлеген үзебез тәртипкә китерүгә юнәлдерелгән. Моннан берничә дистә «КАМАЗ» машинасы тутырып чүп алып киткәннән соң, мин кешеләрдән азрак чүпләүләрен сорар идем», - диде Фәрит Мөхәммәтшин.

Тулаем алганда, республикада торак пунктларны төзекләндерү өчен күп эшләр башкарыла, дип дәвам итте спикер. «Бердәм Россия» партиясе Татарстан Президенты Рөстәм Миңнехановка «Ишегалларын тәртипкә китерәбез» проекты белән мөрәҗәгать итте.  «Ул (Миңнеханов — Т-И иск.) бу проектны хуплады, акча бүлеп биреләчәк», — дип сөйләде Мөхәммәтшин.

Иҗтимагый киңлекләр янындагы парковкада «АвтоРетроКлуб-21» республика иҗтимагый оешмасының ретро-автомобильләре экспозициясе оештырылган иде. Фәрит Мөхәммәтшин бирегә үзенең раритетлы «Волга» машинасында килгән иде.

● 4 май

Татарстан Дәүләт Советы Рәисе, «Бердәм Россия» партиясенең Татарстан төбәк бүлеге сәркатибе Фәрит Мөхәммәтшин үзмәшгульләр эшчәнлеген тикшерүгә мораторий кертергә тәкъдим итте. Бу хакта парламент башлыгы бүген Казанда «Бердәм Россия»нең алдан тавыш бирү кысаларында узган дебатлары вакытында әйтте. 
«Барлык норматив база гадиләшкәнгә кадәр, үзмәшгульләрне тикшерү өчен мораторий кертергә тәкъдим итәбез. Үзмәшгульләрне яклау һәм үстерү - үз гаиләләре һәм бөтен республика файдасына җаваплы һәм мөстәкыйль эшләүче гражданнар җәмгыятен төзү мөмкинлеге ул. Татарстан Дәүләт Советының киләсе чакырылышында без аларны яклауга игътибар итәргә тиеш», – диде Фәрит Мөхәммәтшин.

«Бердәм Россия» бүген федераль үзәккә үзмәшгульләр эшен җайга салучы барлык закон нормаларын һәм кагыйдәләрне яңадан карау кирәклеге турындагы инициатива белән чыга, дип өстәде ул.

«Барысын да үзмәшгульләр эшчәнлеге таләпләренә һәм спецификасына туры китерергә кирәк. Аңлаешлы, үтә күренмәле һәм, иң мөһиме, үтәлердәй гади кагыйдәләр җыелмасын булдыру, – диде ул. – Татарстанда безнең өчен үзмәшгуль һәр кеше мөһим. Үз эшләре, үз гаиләләре өчен җаваплылык алган кешеләр - дәүләтнең таянычы. Бу категория кешеләрен хупларга кирәк».

Партиянең Татарстан бүлеге Секретаре сүзләренә караганда, республикада агымдагы ел башыннан үзмәшгульләр сыйфатында 9,5 мең кеше теркәлгән. «Өстәвенә, төрле яшьтәге кешеләр, мәсәлән, 14 яшьлек үсмерләр һәм пенсия яшендәге кешеләр үзмәшгульләр булырга тели», - дип әйтте ул.

Фәрит Мөхәммәтшин шулай ук хәзерге вакытта үзмәшгульләрнең үз продукциясен һәм хезмәтләрен рекламалау мөмкинлеге турындагы мәсьәлә уйланыла, диде. «Аларның абруен чын эшмәкәр, эшкуар дәрәҗәсенә кадәр күтәрергә кирәк дип уйлыйм. Алар - легаль эшләүче кешеләр, аларга ярдәм итәргә кирәк. Бизнес-структураларга ихтирамлы мөнәсәбәт культурасы булдырырга кирәк», - дип йомгаклады ул.

● 4 май

Татарстан Дәүләт Советы Рәисе Фәрит Мөхәммәтшин Татарстанның яшь парламентарийларын яшьләр иҗтимагый палатасының 15 еллыгы белән котлады. Утырыш вакытында Фәрит Мөхәммәтшин узган елга йомгак ясады һәм киләчәккә бурычлар билгеләде. 
«Татарстан күп юнәлешләр буенча Россиянең модель төбәге булып тора. Безнең төрле өлкәләрдә мәсьәләләрне хәл итүнең зур тормыш һәм практик тәҗрибәсе тупланган. Безгә бу өлкәдә тагын да күбрәк эшләргә кирәк. Безнең бурыч – эре инвестицион проектларны җәлеп итү һәм гамәлгә ашыру, җитештерүнең нәтиҗәлелеген һәм кешеләрнең эшлекле активлыгын арттыру», – диде Фәрит Мөхәммәтшин.

Татарстан Дәүләт Советы Рәисе сүзләренчә, илнең күп кенә төбәкләрендә, шул исәптән Татарстанда да, яшьләр парламентлары яшьләр сәясәтен формалаштыруга зур өлеш кертә.

«Бүген сезгә креативлылыгызны, инициативагызны күрсәтү өчен яхшы мөмкинлек бар, бигрәк тә искечә фикерләү, традицион схемалар эшләми торган очракларда. Бигрәк тә хәзер сезнең иҗади энергия, традицион булмаган идеяләр кирәк», - дип мөрәҗәгать итте Фәрит Мөхәммәтшин чарада катнашучыларга.

● 4 май

Бердәм Россия» командасы Казан марафонында 3 километрлы дистанциядә катнашты. Йөгерүгә стартны Татарстан Дәүләт Советы Рәисе, «Бердәм Россия» партиясенең Татарстан төбәк бүлеге Секретаре Фәрит Мөхәммәтшин бирде. 
«Спорт, физкультура традицияләре безнең республикада һәм аның башкаласында актив рәвештә үсеп китте. Марафонда 30 илдән командалар катнаша. Бу чит ил командалары саны буенча рекорд, марафонда катнашучыларның гомуми саны буенча рекорд (25 меңгә якын кеше). Шуңа күрә бу чара - матурлык, сәламәтлек һәм мәхәббәтнең зур спорт бәйрәме», - диде ул.

«Санкцияләргә, безнең җиңел атлетларны допинг куллануда гаепләүләренә карамастан, без Татарстанда ничек җиңәргә һәм катнашырга кирәклеген үрнәк мисал итеп күрсәтәбез», - дип мөрәҗәгать итте Фәрит Мөхәммәтшин катнашучыларга.

Узышта катнашудан тыш, партия фан-зонада медицина тикшеренүе чатыры оештырган. Анда теләге булган һәркем үзенең кан басымын һәм авырлыгын үлчи, шулай ук диетолог киңәшләрен ала алды.

● 7 майда Дәүләт Советы Рәисе Фәрит Мөхәммәтшин Казанның Горький паркы янындагы Билгесез солдат һәйкәленә чәчәкләр куйды.
Бөек Ватан сугышында Җиңүнең 74 еллыгына  багышланган акциядә республиканың милли-мәдәни мохтариятләр  җитәкчеләре,  яшьләр оешмалары вәкилләре, студентлар катнашты.

 «Әлеге мәйдандагы Мәңгелек ут янында Бөек Ватан сугышында ил азатлыгын яклап һәлак булган солдатларны, фронттан кайтып халык хуҗалыгын аякка бастырган фидакарь затларны һәм тылда Җиңү таңын якынайтуга зур өлеш керткән хезмәтчәннәрне искә алу күркәм гадәткә әйләнде», - диде Фәрит Мөхәммәтшин. Ул күпмилләтле республика халкының Җиңү өчен күп нәрсә эшләвен искәртте.

«Татарстаннан 700 меңнән артык кеше яу кырына китте. Аларның күбесе орден-медальләр белән бүләкләнде, Советлар Союзы Герое дигән югары исемгә лаек булды. Яртысына якыны сугыштан өйләренә әйләнеп кайтмады. Без аларны зур хөрмәт белән искә алабыз», - дип билгеләп үтте парламент башлыгы. 

Тантанада катнашучыларга Татарстанның Яшьләр ассамблеясы рәисе Тимур Кадыйров һәм Яшьләр эше буенча министрның беренче урынбасары Тимур Сөләйманов та мөрәҗәгать иттеләр.

Акцииядә катнашучылар төрле телләрдә  Советлар Союзы герое Муса Җәлилнең шигырьләрен укыды.

● 7 май

Татарстан Дәүләт Советы муниципаль депутатларның керемнәрен деларацияләү һәм коррупциягә каршы тору, һәм Россия Федерациясендә җирле үзидарәләрне оештыруның гомум принциплары турында федераль законнар проектларын хуплады. Бу хакта карарлар бүен Дәүләт Советы Президиумында кабул ителде. Әлеге закон проектлары даими нигездә эшләмәүче авыл җирлекләре депутатларының керемнәрен деларацияләү тәртибен гадиләштерә, коррупцион хокук бозуларны кисәтә.
Дәүләт Советы Рәисе Фәрит Мөхәммәтшин аз керемнәрне декларацияләү авыл җирендә депутатларны табуны кыенлаштыруын әйтте.

“Авыл депутатларының шактый өлеше – бюджет өлкәсендә эшләүче кешеләр – укытучылар, табиблар, мәдәният хезмәткәрләре, китапханәчеләр, эшчеләр һәм пенсионерлар. Керемнәрне хезмәт хакы яки пенсия итеп алучы гражданнар”, - диде Татарстан Дәүләт Советының Дәүләт корылышы һәм җирле үзидарә комитеты рәисе Альберт Хәбибуллин.

Аның әйтүенчә, депутат вәкаләтләрен даими булмаган нигездә гамәлгә ашырган авыл кешеләренең үз статусыннан файдаланып табыш алу мөмкинлеге юк дәрәҗәсендә. “Декларатив документларның зур пакетын тутыруга куелган таләпләр җирле үзидарә органнарының авыл дәрәҗәсендәге үзенчәлекләрен хисапка алмый. Документ эшләрендә авырлыклар туа”, - диде ул.

Тәкъдим ителгән закон проекты зур килешүләрне генә декларацияләүне күздә тота. “Үзгәрешләр кертү авыл җирлекләренең көчле һәм нәтиҗәле депутатлар корпусын формалаштыруга, җирле үзидарәнең кешеләргә иң якын дәрәҗәдә үсеш алуына булышлык күрсәтәчәк”, - диде Альберт Хәбибуллин.

Закон проекты хупланды. “Халкы бер-берсен бик яхшы белгән 50 кешелек авылда бик аз керемнәрне декларацияләү намуслы һәм сәләтле авыл советлары депутатларын эзләп табуны тоткарлый. Минемчә, хупларга кирәк”, - диде Татарстан Дәүләт Советы Рәисе Фәрит Мөхәммәтшин.

● 13 май

Татарстан Дәүләт Советы Рәисе, Россия Закон чыгаручылар советының Халыкара хезмәттәшлек проблемалары буенча комиссия рәисе Фәрит Мөхәммәтшин төбәк аспекты Россия-Япония хезмәттәшлеге яңа «мөмкинлекләр тәрәзәсен» ача дип саный. 
Бүген Фәрит Мөхәммәтшин эш сәфәре белән Мәскәүдә. Ул анда Татарстан Президенты Рөстәм Миңнеханов кушуы буенча Россия һәм Япония губернаторлары Советы утырышында катнашты. Россия һәм Япония губернаторлары советы соңгы тугыз елда беренче тапкыр Россия башкаласында уза.

Яклар икътисад, цифрлы технологияләр өлкәсендә хезмәттәшлек, гуманитар элемтәләрне активлаштыру, шулай ук Япония һәм Россиянең кече һәм урта бизнес өлкәсендә хезмәттәшлек перспективалары турында фикер алыштылар.

«Очрашу форматы Татарстан өчен дә, Россия төбәкләре өчен дә кызыксыну уята, - диде Фәрит Мөхәммәтшин журналистларга. - Татарстан - нефть химиясе сәнәгате, машина төзелеше, авиатөзелеш, корабль төзелеше актив рәвештә тәкъдим ителгән Россиянең үсеш алган субъекты. Безнең үзара мәнфәгатьләр векторы туры килә, без кайбер Япония предприятиеләре белән хезмәттәшлек итәбез».

Хәзерге вакытта Россия һәм Япония губернаторлары Советының киләсе утырышын Казанда үткәрү мөмкинлеге карала.

Көннең икенче яртысында Фәрит Мөхәммәтшин Россия Фәннәр академиясенең Н.Н. Миклухо-Маклай исемендәге Этнология һәм антропология институты җитәкчесе, Россия Антропологлар һәм этнологлар ассоциациясе президенты Валерий Тишков белән фикер алышты.

● 14 май

Татарстан Дәүләт Советы Рәисе Фәрит Мөхәммәтшин Россия Федерациясе Федераль Җыены Федерация Советы Рәисе Валентина Матвиенко белән очрашты. Алар төбәк законнарын үстерү мәсьәләләре буенча фикер алышты. Шул исәптән Татарстан парламенты җитәкчесе Татарстан Дәүләт Советына сайлауларга әзерлек турында сөйләде. 
Фәрит Мөхәммәтшин Татарстан Дәүләт Советына булачак сайлауларны әзерләү буенча башланган эш турында сөйләде. Очрашуда шулай ук Федераль Җыен югары палатасының субъектлар парламентлары белән хезмәттәшлеге призмасы аша төбәк законнарын үстерү һәм агымдагы мәсьәләләр турында сүз барды.

Татарстан Дәүләт Советы Рәисе, Россия Закон чыгаручылар советының Халыкара хезмәттәшлек проблемалары буенча Комиссия Рәисе Фәрит Мөхәммәтшин Мәскәүдә эш сәфәрендә. Ул анда Россия һәм Япония губернаторлары Советы утырышында катнашты.

● 15 майда Салих Сәйдәшев исемендәге Зур концерт залында Рәшит Ваһапов исемендәге фестивальнең 15 еллыгына багышланган зур чара булды, анда катнашучыларны ТР Дәүләт Советы Рәисе Фәрит Мөхәммәтшин сәламләде.
"Татар җыры бәйрәменә бердәм булып җыелышып килдек", - дип башлады сүзен ул, һәм Республика җитәкчелеге исеменнән бар кешене тантана белән котлады, барлык оештыручыларга рәхмәт сүзләрен җиткерде.

Парламент башлыгы үз чыгышында Габдулла Тукайның сүзләрен искә төшерде. "Халык җырлары – халкымыз күңеленең һич тә тутыкмас вә күгәрмәс саф вә раушан көзгеседер”. Әйе. Җыр гомер буе кешенең юлдашы булып кала. Эче пошканда да кеше җырлап юана, сагынганда да, кайгысы булганда да җырлап күңелен юата. Халык җырлары белән бергә, танылган композиторларыбыз һәм шагыйрьләребез иҗат иткән үлемсез җырларыбыз күп. Алар барысы да – безнең иң бай, кадерле мирасыбыз", - диде ул. 

Фәрит Мөхәммәтшин, соңгы елларда татар эстрадасының дәрәҗәсе күтәрелде, дип белдерде. Республика җитәкчелеге ярдәмендә махсус чаралар оештырыла. Дәүләт Советының Милли мәсьәләләр комитетында да милли мәдәниятне, сәнгатьне үстерү һәрвакыт көн үзәгендә тора.

- Быел 15 еллыгын бәйрәм итүче Ваһапов фестивале  Россия төбәкләрендә һәм чит илләрдә зур уңыш белән бара. Талантлы яшь башкаручыларны бөтен дөньяга таныта. Ваһапов фестивале профессиональ җыр сәнгатен үстерүгә, халкыбызны берләштерүгә ярдәм итә. Татар сәнгатен баетуга, туган телебезне саклап калуга үз өлешен кертә, - диде Татарстан Дәүләт Советы Рәисе.

"Рифат Фәттахов талантлы, затлы җырчыларны эзләп таба һәм зур сәхнәгә чыгарып, таныта белә торган продюсер. Яшәсен татар җыры, моңы һәм туган телебез", - дип тәмамлады ул чыгышын.

Фәрит Мөхәммәтшин Татарстанның мәдәни үсешенә керткән хезмәте өчен Рәшит Ваһапов фестивале фонды коллективына Татарстан Президенты һәм Дәүләт Советы Рәисенең Рәхмәт хатларын тапшырды.

● 16 майда Дәүләт Советында КПРФ фракциясе парламентарийларның төрле дәрәҗәдәге депутатлар белән үзара эшчәнлеген ныгытуга багышланган киңәшмә уздырды. Анда фракциянең җитәкчесе Хафиз Миргалимов, парламент депутатлары Артем Прокофьев һәм Александр Комисаров, җирле үзидарә органнары вәкилләре катнашты.
Киңәшмәне ачып җибәреп, Хафиз Миргалимов 2019 елның көзенә билгеләнгән сайлауларга әзерлек чорында республикадагы иҗтимагый-сәяси вәзгыять турында сөйләде. Ул әйткәнчә, партиянең республика бүлеге дәүләт һәм муниципаль органнарда коммунист депутатларның санын арттыру бурычын куя. Парламентарий җирле депутатларның үз төбәкләрендә яшәүчеләр ихтыяҗларын якларга тиешлеген искә төшерде һәм гражданнарның мөрәҗәгатьләре белән активрак эшләргә өндәде.

Дәүләт Советы депутаты Артем Прокофьев киңәшмәдә катнашучыларга фракция әгъзаларының закон чыгару эшчәнлеге турында мәгълүмат бирде. Парламентарийларның конкрет эшләре турында хәбәр итеп, ул соңгы айларда фракция адресына чүп чыгару системасы, тузган тораклардан күченү, бакчачылар һәм башкалар белән бәйле мөрәҗәгатьләрнең артуын билгеләп үтте.

Депутат Александр Комисаров үз чыгышында авылда яшәүче сайлаучыларның авырлыкларына игътибар итте. Аларны ярдәмче хуҗалык алып бару, фермерлык хуҗалыкларына дәүләт ярдәме, социаль учреждениеләрнең эшләве борчый, диде ул. Һәм бу проблемаларны хәл итү буенча федераль, республика һәм җирле дәрәҗәдәге депутатларның бергәләшеп эшләве кирәк.

Киңәшмәдә шулай ук муниципаль  хакимият органнары вәкилләре дә чыгыш ясады.

● 16 майда 

Кеше хокуклары буенча вәкаләтле вәкилләр институты - хакимият һәм халык арасында элемтә өчен иң яхшы инструмент. Бу хакта бүген Татарстан Дәүләт Советы Рәисе Фәрит Мөхәммәтшин Казан Ратушасында Кеше хокуклары буенча вәкаләтле вәкилләр советының координацион советында әйтте.
“Хакимият һәм халык арасында элемтә өчен Кеше хокуклары буенча вәкаләтле вәкилләр институтыннан яхшырак корал уйлап тапмассың, мөгаен. Анда җаваплы, профессиональ белгечләр эшләве дә яхшы”, - дип билгеләп үтте парламент башлыгы.

Фәрит Мөхәммәтшин Казанда Кеше хокуклары буенча вәкаләтле вәкилләрнең Координацион советын уздыруны Татарстанга ышаныч буларак бәяләде. “Татарстанга шундый ышаныч күрсәтүе безгә бик күңелле. Без моны республикада Кеше хокуклары буенча вәкаләтле вәкил эшчәнлегенә уңай бәя буларак карыйбыз", - диде ул.

"Моннан тыш, бу гражданнарның хокукларын яклау проблемаларын хәл итүдә тәҗрибә алмашу мөмкинлеге. Коллегаларыбызга күрсәтер һәм сөйләрлек нәрсәләр бар. Әлбәттә, бирегә килгән белгечләрдән өйрәнерлек әйберләр дә бар", - диде ул.

Татарстан Дәүләт Советы Рәисе омбудсмен – “бүген ул гражданнарның хокуклары сагында торучы кеше” дип саный. “Бүген эшләүче халыкның хокуклары турында сөйләшәбез, әмма вәкаләтле вәкилләрнең эш күләме бик зур”, – дип йомгаклады ул.

● 15 майда Казанның “Баскет-холл” спорт комплексында “РФ Президенты В.В.Путин исемендәге бокс буенча Кубок” турнирының ярымфинал этабы узды. Кичәнең төп көрәшләрен Татарстан Дәүләт Советы Рәисе Фәрит Мөхәммәтшин, Татарстанның спорт министры Владимир Леонов һәм Россия Бокс федерациясе генераль секретаре Умар Кремлев ачтылар. 
Татарстан Дәүләт Советы Рәисе Фәрит Мөхәммәтшин турнирның беренче катнашучыларын һәм кунакларын республика җитәкчелеге исеменнән сәламләде. “Бокс республикабызның күп шәһәрләрендә үстерелә. Бу - һәр спортчыдан характер, осталык һәм җиңүгә омтылыш күрсәтүне таләп итә торган кыю спорт төре”, - дип ассызыклады ул.

Моннан тыш, республика парламенты башлыгы төбәктә яшәүчеләр актив рәвештә физик культура белән шөгыльләнүен искәртте. Татарстан спортның күп төрләре буенча федераль, Европа һәм халыкара дәрәҗәдә лаеклы рәвештә тәкъдим ителде, дип өстәде ул.

Элегрәк “Татар-информ” мәгълүмат агентлыгы кичәге ярышларда WBA Continental чемпионы исеме өчен титуллы көрәштә Россия боксчысы Федор Чудинов Германия спортчысы Рафаэль Бежаранны җиңүен хәбәр иткән иде

● 17 майда Дәүләт Советы Рәисе Фәрит Мөхәммәтшин парламентта республиканың массакүләм мәгълүмат чаралары җитәкчеләре белән очрашты.
Дәүләт Советы Рәисе урынбасары Римма Ратникова, ТР Матбугаты көнен билгеләп үтү турында карар кабул ителгәннән бирле, мондый очрашуның традициягә кереп киткәнен билгеләп узды. Фәрит Мөхәммәтшин Татарстан матбугаты көне бәйрәме Югары Совет тарафыннан 1998 елда гамәлгә куелганын искәртте.

«Беренче татар газетасы «Нур» чыга башлаган көнгә туры китереп билгеләгән идек аны. 1905 елда беренче саны дөнья күргән, бүген 19.05.19 датасы символик мәгънәгә дә ия. Республика җитәкчелеге, тугры укучыларыгыз, тәнкыйтьчеләрегез исеменнән һөнәри бәйрәмегез белән котлыйм. Алыштыргысыз эш бу», - дип мөрәҗәгать итте парламент рәисе.

Ул соңгы ике дистә елда Татарстан журналистикасы ныклы үсеш юлы узганын әйтте.

«Без, республика җитәкчелеге, массакүләм мәгълүмат чаралары белән даими тыгыз элемтәдә. Хакимият күп кенә проблемаларны ишетә һәм оператив карый. Бу әһәмиятле. Дәүләт Советы мәгълүмат бирү ягыннан, җитәкчелек һәм депутатлар комментарийлар өчен һәрвакыт ачык. Массакүләм мәгълүмат чаралары эше нәтиҗәлелеге Татарстан парламентарийларының күз алдында», - диде ул.

Фәрит Мөхәммәтшин, шулай ук, тәнкыйди язмаларны хакимият күреп, анализларга мәҗбүр булуын әйтте. «Без һәрвакыт катгый әйтәбез: тәнкыйди, файдалы булган барлык әйбергә төрле дәрәҗәдәге хакимият реакциясен күрсәтергә мәҗбүр, без моны таләп итәбез», - диде.

«Безнең журналистлар гражданлык җаваплылыгын һәм үз эшенә тугрылыгын берничә тапкыр күрсәтте. Сезнең эшегезгә ихтыяҗ зур, ул киңкырлы. «Дүртенче хакимият» мөһим функция башкара – җәмгыятьтә ачыклык тәэмин итә, бер демократик дәүләт тә моннан башка яши алмый», - дип саный Фәрит Мөхәммәтшин.

«Хакимият һәм идарә органнары белән конструктив диалогта сез республикадагы, илдәге һәм дөньядагы катлаулы процессларны дөрес һәм объектив чагылдырасыз. Инандырасыз, күндерәсез, җәмәгатьчелек фикеренә тәэсир итәсез», - дип әйтте Дәүләт Советы Рәисе.

Ул чыгышында республиканың социаль программалары, хезмәт җитештерүчәнлеген арттыру максатыннан, эшче һөнәрләр, абруйлы хезмәт юлы үткән шәхесләр, сайланган депутатлар эше турында киңрәк яктыртырга киңәш итте. Шулай ук, игътибарны җәлеп итә торган башисем куеп, сай эчтәлекле язмалар булуына да шелтәсен белдерде. Фәрит Мөхәммәтшин мөһим мәсьәләләрне күтәрүгә игътибарлы булырга киңәш бирде.

Фәрит Мөхәммәтшин ике дәүләт телендә эшләүче кадрлар әзерләү мәсьәләсенә дә тукталды.

Былтыр КФУның Журналистика һәм массакүләм коммуникацияләр югары мәктәбендә һөнәр буенча бакалаврлар өчен бюджет урыннар табылмаган. Быел унлап урын булдырылган. Дәүләт хакимияте, Хөкүмәт дәрәҗәсендә бу процесс контрольдә тотылачак. Ректорат белән килешү бар, Президент бу сорауны күтәрде. Сентябрьдән бу даирәне киңәйтербез дип уйлыйм. Кешеләрегезне тәкъдим итегез», - диде.

Ул «Яңа гасыр» телеканалында, «Ватаным Татарстан»ның конкурс нигезендә үзләренә кадрлар сайлавын искәртте. «КФУда уку да редакция бюджетыннан булачак. Мондый максатлы юнәлешне Дәүләт Советы үз вакытында да хуплап чыкты. Бюджет чикле булуы аңлашыла, бәлки, дәүләт заказына максатчан квоталар турында сүз кертергәдер? Уйларга кирәк. Сезнең тәкъдимнәрдән баш тартмыйбыз», - диде Фәрит Мөхәммәтшин.

Парламент рәисе милли журналистика турында сөйләде. “Медиахолдинг төзү дөрес адым булды. Без җирле матбугатны, милли басмаларны саклап калдык. Кеше кайда гына яшәмәсен, үз төбәге турында белергә тиеш», - диде.

Ул республикада татар телендә басма һәм электрон матбугат (Татмедиа системасында 60тан артык һәм хосусый басмалар), шул исәптән Россиянең 15 субъектында ай саен чыга торган “Без бергә” газетасы, чуваш телендә республика һәм 4 район газетасы, районда бер удмурт газетасы булуын әйтте. “Дәүләт ярдәменнән башка, телләрнең кулланылыш даирәсе тарая, ул кухня теле генә булып калырга мөмкин”, - диде парламент башлыгы.

Дәүләт Советы Рәисе Татарстанда спорт газетасын булдыру кирәклеген дә әйтте.

«Бездә ниндидер махсуслаштырылган спорт газетасы юк. Казан Россиянең спорт башкаласы дип танылган. Күпме спорт төрләрен алга сөрәбез – хоккей, волейбол, баскетбол, футбол. Кичә В.Путин призына бокс буенча Кубок ярымфиналын ачтым. Милли көрәшне әйтеп тә тормыйм. Бәлки, бу хакта уйларбыз», - дип мөрәҗәгать итте Фәрит Мөхәммәтшин.

ТР Журналистлар берлеге рәисе Илшат Әминов сүз уңаеннан спорт телеканалы кирәклеге турында да әйтте. Парламент рәисе бу мәсьәлә буенча Татарстан Президенты Рөстәм Миңнеханов белән дә сөйләшәчәген билгеләп узды. «Миңа калса, республикада спорт һәм физик культура үсешенә шулкадәр акча сарыф итеп, спортны яктыртыр өчен белгечләр туплап булыр иде», - диде Фәрит Мөхәммәтшин.

«Әйдәгез, уйлыйк, балалар спорт мәктәпләрен, балалар белән шөгыльләнүчеләрне дә күрсәтеп булыр иде. Күп кенә кызыклы әйберләр эшләп була», - дип саный Дәүләт Советы Рәисе.

Фәрит Мөхәммәтшин массакүләм мәгълүмат чаралары җитәкчеләрен волейбол спорт төренә кызыксынуны арттыру юнәлешендә эшләүләрен сорады.

«Волейбол федерациясе президенты буларак әйтәм, без Мәктәп волейбол лигасы дигән яңа проект ачтык», - диде ул, тик моңа матбугатта игътибар аз булганын белдерде. Хәзер бөтен республикада мәктәпләрдә волейболны кертү юнәлешендә эш башкарылганын әйтте.

«Волейбол – иң итагатьле, арзан спорт төре. Ике Камаз ком, ятьмә кирәк. Бернинди кыйбатлы аммуниция кирәкми. Район газеталары баш мөхәррирләре, бу проектка сездә нинди кайтаваз булды? Күтәрегез бу теманы, яхшы тема бит бу. Сез күп кенә гаиләләрдә балаларны айфоннан тартып алырга булышачаксыз бит», - диде Дәүләт Советы Рәисе.

Фәрит Мөхәммәтшин актуаль мәсьәләләргә вакытында игътибар бирергә киңәш итте. «Трендта, темада булырга, республика тормышы белән яшәргә кирәк», - диде Фәрит Мөхәммәтшин.

«Мәсәлән, Иделнең суы саегу, коруы белән бәйле вазгыять. Барлык челтәрләрдә дистәләгән фото куеп, кулланучылар шөбһә таратты. Ә зур басмаларда бу сорау Татарстан Президентының Россиянең экология министрына хатыннан соң һәм Дәүләт Советы Президиумында яңгырагач кына күтәрелде. Бу уңайдан борчылулар, бу проблемага кушылу күзәтелде. Аңа кадәр тынычлык, беркем язмады», – дип шелтәләде Фәрит Мөхәммәтшин.

Парламент рәисе аудитория артыннан куып, абруйлы басмалар да фактларны тикшермәвен әйтте. «Кызыклы башисемнәр, ләкин эчтәлеге соры. Без моны матбугатта күрәбез. Башисеме, фотографиясе дә игътибарны җәлеп итә, ә эчтәлеге сай», - диде. Моның нәтиҗәсе буларак, ММЧга ышаныч кимүен, һөнәрнең абруе югалуын билгеләп узды.

Фәрит Мөхәммәтшин журналистика яңалыкка монополияне югалтуын искәртте. «Интернет, заманча гаджетлар, социаль челтәрләр… Һәркем диярлек медиа киңлегенә үтеп керә. Ньюс-медиа – мессенджерлар, Инста һәм башка блогерлар җәмәгатьчелек фикеренә тәэсир итә. Ә мәгълүматлары өчен җаваплылык аларда юк», - диде.

Бу нисбәттән федераль законнар кабул ителгәнен, аларның цензурага юнәлдерелмәгәнен, ләкин аларның укучылар фикеренә тәэсир итүчеләр, коткы таратучыларның җаваплылыгын арттыруга юнәлдерелгәнен әйтте.

Очрашу ахырында парламент башлыгы ММЧ җитәкчеләре һәм вәкилләренә дәүләт бүләкләре тапшырды.

● 17 майда Дәүләт Советы Рәисе Фәрит Мөхәммәтшин «Макдоналдс»ның Татарстанда эшли башлавына егерме ел тулу уңаеннан оештырылган тантанада катнашып, компания коллективын котлады.
Фәрит Мөхәммәтшин«Макдоналдс»ның социаль юнәлешле  компания булуына,  сәламәтлек саклау, мәдәният, спорт өлкәләрендә төрле программаларны тормышка ашыруда актив катнашуына, актив тормыш образын  пропагандалавына игътибар юнәлтте. Шушы егерме ел эчендә компания Татарстанда хәйриячелеккә 155 миллион сумнан артыграк акча тоткан.

2013 елда «Макдоналд Роналд йорты» хәйрия фонды  Казанда Россиядә беренче булып «Макдоналд Роналд йорты» төзелешен тәмамлаган. Бу максатка компания 120 миллион сум акча тоткан.

Дәүләт Советы Рәисе билгеләп үткәнчә, «Макдоналдс» тавык ите, салат җитештерүче Татарстан предприятиеләре белән хезмәттәшлек итә.

Фәрит Мөхәммәтшин үзенең 1999 елда, Татарстан Премьер-министры булып эшләгән чорында, «Макдоналдс» челтәрен оештыручы Хәмзат Хасбулатов белән Казанда беренче тиз арада туклану  ресторанын ачуларын искә төшерде. Тора-бара мондый рестораннар Татарстанның башка шәһәрләрендә дә ачыла.

Истәлекле дата уңаеннан Фәрит Мөхәммәтшин Хәмзат Хасбулатовка ТР Дәүләт Советы Рәисенең Рәхмәт хатын тапшырды.

«Моннан 20 ел элек ачылган, республикада яшәүчеләр тарафыннан хупланган әлеге карар дөрес булган һәм үз-үзен аклаган дип ышанып әйтә алам», – дип тәмамлады сүзен парламент башлыгы.

● 21 майда Дәүләт Советында инвалидлар проблемалары турында түгәрәк өстәл янында киңәшмә булды. КПРФ фракциясе җыйган очрашуда парламент һәм Казан шәһәр Думасы депутатлары, министрлыклар һәм ведомстволар, инвалидларның иҗтимагый оешмалары вәкилләре катнашты.
Киңәшмәне ачканда, КПРФ фракциясе җитәкчесе Хафиз Миргалимов Татарстанда инвалидларның проблемаларын чишүгә юнәлтелгән дәүләт программаларын искә алды. "Сәламәтлек буенча мөмкинлекләре чикләнгән кешеләр өчен махсус шартлар тудыру - нинди партиядә торуыбызга һәм нинди министрлыкта эшләвебезгә карамастан, безнең барыбызның да уртак бурычыбыз, - диде парламент депутаты. - Кешеләр безгә торак шартларын яхшырту, дарулар һәм индивидуаль реабилитация чаралары белән тәэмин итү, җәмәгать транспортына керү мөмкинлекләре, инвалидларга хезмәт күрсәтү өчен түләү күләме, Казанда бушлай машина кую урыннары, спорт залларына үтү шартлары һәм башкалар турында мөрәҗәгать итәләр. Билгеле булганча, андый шикаятьләр министрлыкларга һәм муниципаль  хакимият органнарына тагы да күбрәк килә. Ул проблемаларны "монысы - безнеке, бусы - сезнеке" дип бүлгәләүгә, әлеге проблеманы сәясиләштерүгә без каршы. Шуңа күрә без аларны бергәләшеп чишү яклы".

Киңәшмәдә катнашкан инвалидлар, мөмкинлекләре чикле балаларның әти-әниләре, иҗтимагый оешмалар вәкилләре үзләренең кыенлыклары турында сөйләделәр, бу юнәлештә башка регионнарның эш тәҗрибәсе белән уртаклаштылар һәм проблеманы чишү турында кайбер тәкъдимнәрен бирделәр.

Аннары төрле министрлык һәм ведомство вәкилләре киңәшмәдә катнашучыларның сорауларына җавап бирделәр һәм дәүләт программаларын үтәү чаралары турында сөйләделәр.

Парламентның социаль сәясәт комитеты рәисе Светлана Захарова игътибарны инвалидларга хезмәт күрсәтә торган объектларны сак тотуга карата гражданнарның карашына юнәлтте. Респбуликада "Уңайлы мохит" программасы буенча бик зур эш башкарылды, - диде ул. - Ләкин инвалидлар өчен төзелгән күпме пандус һәм лифтлар җимерек хәлгә төшкән. Депутат яисә министр һәр конкрет объетны саклап басып тора алмый бит инде. Мөмкинлекләре чикләнгән кешеләрнең проблемаларын башкалар аңласыннар иде! Менә шул юнәлештә дә безнең бик күп эшлисебез бар әле".

Фикер алышуларга йомгак яасп, Дәүләт Советы депутаты Артем Прокофьев инвалидлар мәнфәгатьләрен яклау һәм аларның җәмгыятьтә үз урынын табуга ярдәм итү максатында бергәләшеп эшләргә өндәде.

● 2 майда Татарстан Дәүләт Советы Рәисе Фәрит Мөхәммәтшин 2019 елда коммерцияле булмаган оешмалар өчен конкурска гаризалар тапшыруның башлануы турында игълан итте. Коммерцияле булмаган оешмаларның социаль әһәмияткә ия проектларын гамәлгә ашыру өчен Татарстан бюджетыннан 35 миллион сум акча бүленәчәк. 
«ТР Хөкүмәте тарафыннан 2019 елга 35 миллион сум акча бүлеп бирү турында боерык имзаланды һәм кабул ителде. Игелекле гамәлләрегезгә грант ярдәме ТР Икътисад министрлыгы аша күрсәтеләчәк», - дип белдерде Фәрит Мөхәммәтшин ТР Иҗтимагый палатасында узган республика коммерцияле булмаган оешмалары җитәкчеләре белән очрашуда.

2014 елда «Бердәм Россия» партиясе социаль әһәмияткә ия инициативаларга ярдәм күрсәтүгә юнәлдерелгән бәйге үткәрү башлангычы белән чыкты. Конкурс кысаларында актив һәм битараф булмаган татарстанлыларның проектларын гамәлгә ашыру өчен ел саен Татарстан бюджетыннан субсидияләр рәвешендә 35 миллион сум акча бүленә. Шуның хисабына йөзләгән проект гамәлгә ашырыла.

● 22 майда парламентның законнарны һәм аларны куллану практикасын күзәтү комиссиясе утырышы булды. Дәүләт Советы Рәисе урынбасары Юрий Камалтынов җитәкчелегендә узган утырышта "Татарстан Республикасында хокук бозуларны кисәтү турында" республика законына мониторинг үткәрү нәтиҗәләре тикшерелде.
Әлеге законның үтәлеше турында ТР Эчке эшләр министрлыгының полиция начальнигы урынбасары Марат Айдаров һәм ТР Прокуроры урынбасары Марат Долгов мәгълүмат бирделәр.

Марат Айдаров үз чыгышында закон үтәлешен тәэмин итәгә тиешле дәүләт программасы кысаларында 16 млрд сумнан артык акча бүлеп бирелүе турында хәбәр итте. 2018 елда Татарстанда, алдагы ел белән чагыштырганда, җинаятьчелек 5,4 процентка кимегән.

ТР Прокуроры урынбасары Марат Долгов сөйләгәнчә, республикада җинаятьчелекнең соңгы ун елда кимүгә табан баруы күзәтелгән, әмма бу динамика хәзер тискәре якка үзгәргән.

Аннары комиссия утырышында Чистай шәһәре башлыгы урынбасары Михаил Ксенофонтов, Баулы районы башлыгы урынбасары Ринат хәмидуллин һәм Әлмәт районы башкарма комитеты җитәкчесе Марат Гыйрфанов чыгыш ясадылар.

Мәсьәлә буенча фикер алышуларда ТР Дәүләт Советы Секретаре Лилия Маврина, парламентның Законлылык һәм хокук тәртибе комитеты рәисе Шакир Яһудин, ТР Иҗтимагый палатасы рәисе Анатолий Фомин һәм башкалар катнашты.

Утырыш эшенә йомгак ясап, Юрий Камалтынов комиссия әгъзаларын һәм министрлыклар-ведомстволар, муниципалитетлар вәкилләрен конкрет тәкъдимнәр бирергә чакырды. "Безгә районнардан эшләгән эш турындагы хисап кирәкми, - диде ул. - Республикада да, урыннарда да бик күп эш башкарыла - анысын барыбыз да беләбез. Комиссиягә бу юнәлештә законны башкару механизмнарының җитешсезлекләрен белү һәм кайсы юнәлешкә игътибарны артырырга кирәклеге мөһимрәк. Сез, районнардагы хакимият, халыкка иң якын орган вәкилләре, проблемаларны яхшырак беләсез. Шуңа күрә сездән тәкъдимнәр көтәбез".

● 22 майда Дәүләт Советында "Татарстан Республикасында музыка сәнгатенең үсеш концепциясе турында" матбугат конференциясе булды. Журналистларның соравына парламентның Мәгариф, мәдәният, фән һәм милли мәсьәләләр комитеты рәисе Разил Вәлиев, Мәдәният министры Ирада Әюпова, Россия композиторлар союзы идарәсе рәисе, Татарстан композитор союзы рәисе Рәшит Кәлимуллин җавап бирде.
"Музыка, тел белән беррәттән, милләтнең саклануында мөһим роль уйный",  – дип басым ясады Разил Вәлиев  һәм әлеге концепциянең республикада яшәүче төрле милләтләрнең музыкаларын үстерүгә юнәлтелгән булуын әйтте.

 “Безнең Дәүләт Советына музыка сәнгатенә кагылышлы мөрәҗәгатьләр килә. Без бу проблеманы үзебез генә хәл итә алмыйбыз. Хөкүмәтебез, мәдәният һәм мәгариф министрлыклары, белгечләребез, уку йортларыбыз бар. Алар белән киңәшкәннән соң Татарстанда музыка сәнгатен үстерү буенча концепция кабул ителергә тиеш дип санадык”, - дип аңлатып үтте комитет рәисе.

Концепция булдыру идеясе белән Дәүләт Советы Рәисе Фәрит Мөхәммәтшин чыккан.  Ул бу нисбәттән Татарстан Президентына мөрәҗәгать  иткән. “Хатта планка бик югары куелган иде. Без киләчәктә Татарстанда музыка сәнгатен үстерү буенча дәүләт программмасы булдыруны күздә тотабыз. Концепция аның беренче адымы булырга тиеш”, - диде Разил Вәлиев.

 Аның фикеренчә, музыка сәнгате үсеше ул мәдәният министрлыгына гына бәйле проблема түгел. “Монда мәгариф системасы да, Казан дәүләт консерваториясе һәм башка югары белем уку йортлары да катнашырга тиеш. Алар барысы да катнашсын өчен Хөкүмәт карары кирәк. Мәдәният министрлыгы үзенә караганын башкара алса, алга таба Хөкүмәт карарлары да чыгра, Дәүләт программасы да булыр”, - ди ул.

Ирада Әюпова концепциянең өч юнәлешен аерып күрсәтте. Беренчедән, ул музыкаль белем бирүне билгеләп үтте. “Беренче акцент – музыкаль белем бирү системасын милли музыкаль мәдәнияткә яраклаштыру. Без мәгариф системасына федераль стандартлар белән эш итәбез, анда милли мәдәният аз яктыртыла. Милли мәдәниятнең үз тамырлары һәм үзенчәлекләре бар”, - ди министр.

Икенче яссылыкта ул фәнни тикшеренүләрне күрә. “Мәгариф системасы гыйльми тикшеренүләр белән бара. Бу - милли музыка тарихы да, композиторларыбыз эшчәнлеге дә, җиде-сигез гасыр элек музыкаль мәдәният торышын күзаллаулар да. Безнең халык уен кораллары буенча проблемаларыбыз зур. Халык уен кораллары буенча музыкаль коллективларыбыз бар, ләкин аларда уен коралларының тулы палитрасы юк. Бу тулы бер эзләнүләр юнәлеше”, - ди Ирада Әюпова.

Өченче юнәлеш - музыкаль профессиональ белем алган яшьләргә Татарстанда эшләү мөмкинлеге тудыру. “Яшьләребезгә иҗат итү өчен шартлары тудырырга кирәк”, - ди министр. Ул бу юнәлшетәге эш итеп “Минем Такташ” операсының премьерасын атады.

Рәшит Кәлимуллин төрки илләр композиторларының милли уен кораллары өчен көй язуда методик ярдәм күрсәтергә әзер булуларын әйтте.

Әлеге фикерне дәвам итеп Разил Вәлиев бу нисбәттән Көнбатыш тәҗрибәсен генә түгел, бәлки татар мәдәниятенең нигезендә яткан Көнчыгыш тәҗрибәсен дә куллану кирәклеген искәртте.  "Без  тамырлырыбызны онытырга тиеш түгел", – диде ул.

● 23 майда КПРФ фракциясе, республика парламентарийлары, Чувашстаннан килгән депутатлар, республика министрлыклары, иҗтимагый оешмалар вәкилләре катнашында, Дәүләт Советында түгәрәк өстәл уздырды. Анда сүз "сугыш балалары"на социаль ярдәм күрсәтү чаралары турында барды.
Түгәрәк өстәлне ачып, фракция җитәкчесе Хафиз Миргалимов коммунист депутатларның "сугыш балалары"на дәүләт ярдәме күрсәтү мәсьәләсенә зур игътибар бирүен билгеләп үтте. "2013 елда Татарстан парламенты, КПРФ депутатлары тәкъдиме белән, "Сугыш балаларына дәүләт ярдәме күрсәтү чаралары турында" закон проектын караган иде, - диде ул. - Тагын өч елдан соң, 2016 елда, Россия Дәүләт Думасы Татарстан Дәүләт Советы инициативасы белән кертелгән шундый ук закон проектын карады. Җәмгыятьтә андый законның кирәклеген аңлау бар, дәүләт хакимияте дә проблеманың җитдилеге белән килешә, ләкин закон һаман кабул ителми. Ә бит "сугыш балалары"ның саны елдан-ел кими бара".

Депутат Артем Прокофьев, Россия Статистика идарәсенең 2018 елгы 562нче приказы "сугыш балалары" дигән категорияне рәсмиләштергән, дип белдерде. "Сугыш балалары ул - 1928 елның 22 июненнән 1945 елның 3 сентябренә кадәр арада туган, Бөек Ватан сугышы чорында СССР территориясендә яшәгән, РФ субъекты законнары һәм хокук актлары нигезендә социаль ярдәм алучы Россия гражданнары", - дип, документтан өзек китерде ул. Депутат сүзләренчә, Россия Федерациясенең күп кенә регионнарының парламентлары бу сорауны актив өйрәнәләр һәм шактый эш башкарганнар, кайбер өлкәләр һәм республикалар үз законнарын кабул иткәннәр дә инде.

Чабаксар шәһәр җыены депутаты Кирилл Семенов, Идел буе федераль округының торак-коммуналь сораулары буенча Иҗтимагый оешмалар координация советы рәисе Тамара Манаева, җәмәгатьчелек вәкилләреДмитрий Скотников, Анатолий Бакуркин һәм башкалар "сугыш балалары"на социаль ярдәм күрсәтүнең законлы базасын булдыру буенча уртак эш перспективалары турында фикерләре белән бүлештеләр.

ТР юстиция министры урынбасары Мөхәррәм Ибәтов, Россия Пенсия фондының Татарстан бүлекчәсе идарәчесе урынбасары Светлана Гайдук, ТР Хезмәт, мәшгулият һәм социаль  яклау министрлыгы вәкиле Елена Зенина һәм ТР Икътисад министрлыгы вәкиле Айсылу Гафурова республика хакимият органнары тарафыннан кешеләргә күрсәтелә торган социаль ярдәм чаралары турында сөйләделәр. Алар әйткәнчә, "сугыш балалары" категориясенә туры килгән гражданнарның 70 процентка якыны төрле программалар буенча күп төрле ташламаларга һәм социаль ярдәм чараларына ия.

Түгәрәк өстәл эше йомгаклары буенча тәкъдимнәр кабул ителде.

● 23 майда Дәүләт Советы Рәисе, "Бердәм Россия" партиясенең төбәк бүлеге Секретаре Фәрит Мөхәммәтшин алдан тавыш бирүдә катнашучылар белән очрашты. Республика парламенты башлыгы праймеризга нәтиҗә ясады, сайлаучылар белән очрашулар, дебатлар вакытында күтәрелгән мәсьәләләр хакында фикер алышты. Фәрит Мөхәммәтшин әлеге сорау-тәкъдимнәр Дәүләт Советына сайлаулар вакытында "Бердәм Россия"нең сайлау алды программасына керергә тиеш дип саный. 
Якшәмбе көнне, ягъни 26 майда,  Татарстанда алдан тавыш бирү үткәрелә. Республика шәһәрләрендә һәм авылларында 460 участок оештырылып, анда 1909  санау комиссиясе әгъзасы эшләячәк.  Татарстанлылар "Бердәм Россия" партиясеннән  Дәүләт Советына депутатлыкка кандидатларны үзләре билгеләячәк. Тавыш бирү рейтинглы булачак.  Алдан тавыш бирүдә 225 кеше катнаша. Алар арасында партия әгъзаларыннан тыш иҗтимагый оешмалар лидерлары, гомумән, партия идеяләрен хуплаучы, битараф  булмаган татарстанлылар бар.

Өч ай дәвамында бердәмроссиялеләр алтынчы чакырылыш Дәүләт Советында үз партияләреннән кемнәр булачагы хакында фикерләштеләр."Сез –үзегезнең сәяси карашларыгыз, тормыш тәҗрибәгез белән аерыла торган кешеләр, – диде Фәрит Мөхәммәтшин чарада катнашучыларга мөрәҗәгать итеп,  – аерым мәсьәләләрне хәл итүгә һәркемнең үз карашы бар. Шунысы мөһим – бу залда   үз фикере булган, тормышка битараф булмаган, республика язмышы өчен борчылучы, аны киләчәктә дә бай һәм көчле төбәк итеп күрергә теләүче кешеләр утыра. Без бер команда – республика командасы!"

Фәрит Мөхәммәтшин әйтүенчә, праймериз үткәрү чорында кандидатлар өчен 90 очрашу оештырылган. "Тулаем алганда, төрле темаларга 100дән артык дебат уздырылды, төбәк тормышының барлык проблемалары турында фикер алышынды", - дип өстәде парламент башлыгы.

"Минем уйлавымча, безнең сайлау алды программабызның нигезе, башлыча   илкүләм проектларны  тормышка ашыру юнәлешендә башкарылачак эшләрдән торырга тиеш, – диде Фәрит Мөхәммәтшин, – бу стратегик үзгәртүләрнең комплекслы планы һәм шактый зур күләмдә финанслау дигән сүз". Алдагы өч елда республикада илкүләм проектларны  тормышка ашыруга  48,5 млрд. сум бюджет акчасы биреләчәк, шул исәптән федераль бюджет хисабыннан  – 34,3 млрд. сум.

"Без бүген команда эшен башладык, – дип нәтиҗә ясады республика парламенты башлыгы, – безне татарстанлыларның тормышын яхшырту теләге берләштерә. Безнең сәясәт  - кешеләрнең тормышчан сорауларны  җавап табу,  бергә булсак без дөрес  чишелеш табарбыз дип ышанам".

● 24 майда Татарстан мәктәпләрендә чыгарылыш сыйныф укучылары өчен Соңгы кыңгырау чыңлады. Казанда югары сыйныф укучыларын ТР Дәүләт Советы Рәисе Фәрит Мөхәммәтшин һәм республика парламенты Секретаре Лилия Маврина котлады һәм аларга теләкләрен җиткерде. 
ТР Дәүләт Советы Рәисе КФУ каршындагы Н.Лобачевский исемендәге лицейны тәмамлаучыларга, ә парламент сәркатибе 159нчы лицей укучыларына теләкләр теләде.

Фәрит Мөхәммәтшин лицейны тәмамлаучылар өчен Татарстанның һәм Россиянең иң яхшы югары уку йортларының ишекләре ачык булуын әйтте. “Һәрвакыт яңа белемгә омтылыгыз һәм үрләр яулагыз. Безнең республикага грамоталы, фикерле, кыю кешеләр кирәк. Тормыштан барысын да алыгыз һәм барлык белемнәрегезне һәм тәҗрибәгезне бөек Россиягә, туган Татарстанга багышлагыз”, - диде ул.

Лилия Маврина укучыларга һәм аларның ата-аналарына мөрәҗәгать итеп, Татарстан мәгариф системасы Россиядә алдынгы позицияләрне били, дип ассызыклады.

“Безнең республикада балалар һәм яшьләрнең физик һәм интеллектуаль үсеше өчен шартлар тудыруга, аларны зур тормышка әзерләүгә зур игътибар бирелә. Сезне, бүгенге чыгарылыш сыйныф укучыларын алда катлаулы сынаулар – имтиханнар һәм югары уку йортларында уку көтә. Сез аларны җиңеп, тормышта үз юлыгызны сайлавыгызга шик юк”, - диде ул.

Агымдагы елда Татарстанда 11 сыйныфны 15 мең 682 укучы тәмамлый, шуларның 5 мең 386сы Казанда. 2018 елда – 15 мең 390, шуларның 5 меңе Казанда.

● 26 май
Дәүләт Советы Рәисе, «Бердәм Россия» Бөтенроссия сәяси партиясенең Татарстан төбәк бүлеге Секретаре Фәрит Мөхәммәтшин «Бердәм Россия» праймеризында катнашу өчен Казанның 116нчы лицеенда оештырылган участокка килде.
«Тавыш бирү иртәнге сигездә оешкан төстә башланды. Планлаштырылган барлык сайлау участоклары да ачык. Сайлаучыларның алдан тавыш бирүгә карата кызыксынуы шактый югары. 9.30 сәгатькә әлеге сайлау участогына 40тан артык кеше килеп үз фикерен белдерде», - диде Фәрит Мөхәммәтшин участокта журналистлар белән аралашкан вакытта.

Бүген барлыгы 460 участок оештырылган, аларда участок комиссияләренең 1909 әгъзасы эшли. Һәр сайлаучы бюллетеньдә күрсәтелгән берьюлы берничә кандидатка тавыш бирә ала.

«Бердәм Россия» Бөтенроссия сәяси партиясенең Татарстан төбәк бүлеге праймеризында 222 кандидат катнаша, аларның һәр дүртенчесе партия әгъзасы түгел.

Барлык кандидатлар да киң колачлы мәгълүмати-агитация эшен оештырды: сайлаучылар белән 400дән артык очрашу үткәрде, эш шул исәптән яңа форматта дискуссион һәм стратегик сессияләрдә дә барды. Шулай ук дебатлар үткәрү өчен 200 мәйданчык оештырылды.

«Бүген иртәнге сигездә барлык сайлау участоклары да үз ишекләрен ачты. Көн дәвамында мин аларның берничәсендә булып, кешеләрнең тавыш бирүгә нинди кәеф белән килүен, нинди проблемалар күтәрүен караячакмын», - диде Фәрит Мөхәммәтшин.

Спикер билгеләп үткәнчә, Татарстанда участоклар оештыру кысаларында республика Үзәк сайлау комиссиясе консультантлары белән берлектә зур эш башкарылган. Барлык партия активистлары өчен укулар оештырылган.

«Кешеләр һөнәри яктан яхшылап әзерләнгән, бу сайлаучыларның участокларга зур ышаныч белән килүеннән дә күренә. Сайлаулар зур ышаныч белән уза. Аларның нәтиҗәләре төн уртасыннан соң билгеле булачак һәм без аларны иртәгә игълан итәчәкбез», - дип искәртте ТР Дәүләт Советы Рәисе.

● 26 майда Дәүләт Советы Рәисе, “Бердәм Россия” ” сәяси партиясенең төбәк бүлеге Секретаре Фәрит Мөхәммәтшин үз теләге белән депутатлыктан китүчеләр булмавын әйтте. Бу турыда ул партиянең матбугат үзәгендә үткән очрашуда сөйләде. 
“Мин вазифаларымны үти алмыйм дип, депутатлыктан китүчеләр юк әле, - диде Фәрит Мөхәммәтшин журналистлар бәлән очрашуда. - Иртәгә коммунизмда яшисез, җәмәгать, мине генә депутат итеп сайласагыз, тормышыгызны бермә-бер үзгәртәм диючеләр бардыр. Әмма халык белә: тормышның үз кануннары бар”.

Республиканың закон чыгару органы рәисе алдалаган, ришвәтчелек белән бәйләнгән депутатларны вазифаларыннан азат итү очраклары булуын әйтте. "Шулай да сайлаучыларның өметен акларга тырышып хезмәт иткән депуталар күбрәк", - диде ул.

“Парламентның 100 процент яңартылуы да кирәк түгел. Ләкин яңа кешеләр булырга, парламентта яңа фикерләр туарга тиеш дип уйлыйм. Алар безнең партиядән дә, башка партияләрдән дә чыгарга тиеш. Аларның фикерләрен ишетергә халык көтеп тора”, - диде Фәрит Мөхәммәтшин Дәүләт Советы составының сайлаулардан соң  яңартылу хакында.

Фәрит Мөхәммәтшин “Бердәм Россия” сәяси партиясе “чүп” реформасына бәйле мәсьәләләрне хәл итәргә ныклап торып алыначак дип белдерде.

“Чүп реформасы башлану белән, халыкны  чүп-чарны чыгару өчен тарифларның үсүе борчый. Шәһәрләрдә һәм районнарда, бөтен илдә дә әле әзерлек эшләре башкарылмаган. Кешеләр борчыла, сораулар бирә. Без әзерлекне, оперативлыкны һәм төбәк операторын сайлауны  программабызда исәпкә алачакбыз”, - диде Фәрит Мөхәммәтшин.

Праймериз алдыннан үткән очрашулар барышында халыкны социаль торак мәсьәләләре, ишегалларының төзеклеге борчуы да ачыкланган. Бу мәсьәләләр партия аппаратында гомумиләштерелеп, Татарстан Президентына һәм Хакимиятенә җиткереләчәк.

● 26 май
Кайбер районнарда праймеризга карата кызыксыну республика буенча уртача күрсәткечтән югарырак булган. Бу хакта "Бердәм Россия” сәяси партиясенең Татарстан бүлеге матбугат үзәгендә ТР Дәүләт Советы Секретаре, башлангыч тавыш бирүне оештыру комитеты рәисе Лилия Маврина хәбәр итте.
"Әтнә, Саба, Теләче районнарында сайлаучыларның 19 проценты килгән. Арча, Балтач, Биектау, Кукмара, Мөслим, Сарман, Чирмешән, Ютазы районнарында бу 18 проценттан артык", - диде ул.

Оештыру комитеты рәисе сүзләренчә, кайбер участоклар башлангыч тавыш бирүгә стандарт карамаган. Мәсәлән, Тәтеш районында исәпләү участокларында авыл бәйрәме оештырылган.

"Кайберәүләр төрле акцияләр үткәргән, оештыручылар бу процесска иҗади караганнар. Без исәпләү участокларына килгән һәм лаеклы кандидатларга тавыш биреп, сайлауда катнашу өчен "Бердәм Россия"леләр исемлеген төзегән кешеләргә рәхмәтле", - диде Лилия Маврина.

● 27 май
Торак пунктның аерым өлешләрендә — шул исәптән район һәм йортларның үзара салым турындагы мәсьәләләрне хәл итүдә үз җыеннарын үткәрү мөмкинлеге булырга тиеш. Бу хакта бүген Татарстан Дәүләт Советының Дәүләт корылышы һәм җирле үзидарә комитеты рәисе Альберт Хәбибуллин хәбәр итте.
«Без бигрәк тә шәһәр җирлекләрендә аерым территорияләрдә үзара салым мәсьәләләрен хәл итү мөмкинлеге булсын иде, дип тәкъдим итәбез. Бүгенге көндә шәһәр җирлеге шундый ук референдум уздырырга хокуклы, әмма моның өчен бөтен шәһәрне җыярга кирәк», - диде ул комитет утырышында.

Торак пунктның билгеле бер өлешендә яшәүче гражданнарны торак пунктның икенче өлешендәге җирле мәсьәләләрне хәл итүдә (ишегалды юлларын ремонтлау, балалар мәйданчыклары төзү һ.б.) кызыксындыру түбән булып кала, дип билгеләп үтелә закон проектына аңлатма язуында.

Утырышта катнашучылар документны хупладылар. Закон проекты Татарстан Дәүләт Советы утырышы көн тәртибенә кертеләчәк.

● 28 майда Дәүләт Советының Мәгариф, мәдәният, фән һәм милли мәсьәләләр комитеты утырышында Тарстан Республикасында мәгариф өлкәсендә грант ярдәме системасын үстерү турында сөйләштеләр. Мәгариф системасындагы грантларның төрләре, суммасы турында мәгълүматны министрлыкның Планлаштыру һәм хезмәт хакы бүлеге мөдире Венера Садыйкова бирде.

2019 елга педагогларга каралган грантлар суммасы 287 800,0 мең сум тәшкил итә.

Ул "Алгарыш" проекты кысаларында 2006 - 2018 елларда 4093 кешенең чит илләрдәге уку йортларында әзерлек үтүен билгеләп үтте. "Бу проектка катнашучылар өч ел дәвамында республикада эшләргә тиешләр. Республикага әйләнеп кайтмаучылар ул акчаларны кайтарып бирергә тиешләр", - диде чыгыш ясаучы.

“Китапханәләр һәм китапханә эше турында” Татарстан Республикасы законы проекты белән комитет рәисе Разил Вәлиев таныштырды. Әлеге закон проекты китапханәләр эшендә соңгы дистә елларда барлыкка килгән үзгәрешләрне исәпкә алып эшләнде. Бу үзгәрешләр технологияләргә дә, башкарыла торган эшләр һәм күрсәтелә торган хезмәтләр исемлегенә дә кагыла.

Кертелергә тиешле үзгәрешләрнең күп булуы сәбәпле, “Китапханәләр һәм китапханә эше турында”1998 елның 21 октябрендәге Татарстан Республикасы Законын үз көчен югалткан дип танып, “Китапханәләр һәм китапханә эше турында” яңа Татарстан Республикасы Законын кабул итәргә тәкъдим ителә.

Закон проектында Татарстан Республикасында китапханәэше үстерүнең өстенлекле юнәлешләре һәм бурычлары, Татарстан Республикасы дәүләт хакимияте органнарының һәм җирле үзидарә органнарының китапханә эше өлкәсендәге вәкаләтләре, китапханәләрдән файдаланучыларның хокуклары һәм җаваплылыгы бәян ителә. Китапханәләрнеңпопечительлек (иҗтимагый) советларына, Татарстан Республикасы Милли китапханәсенә, Сукырлар һәм начар күрүчеләр өчен республика махсус китапханәсенә, Татарстан Республикасы Милли электрон китапханәсенә, Татарстан Республикасы иминләштерелгән китапханә фондына аерым статьялар багышлана.

Депутатлар  “Вөҗдан иреге һәм дини берләшмәләр турында” Татарстан Республикасы Законының 6 статьясына  үзгәрешләр кертү хакында” Татарстан Республикасы законы проекты турында  да фикерләштеләр. Фән һәм милли мәсьәләләр комитеты рәисе урынбасары Анастасия Исаева әйтүенчә, әлеге  закон проекты республика законын федераль законнарга туры китерү максатларында әзерләнгән.

“Вөҗдан иреге турында һәм дини берләшмәләр хакында” Федераль законның 19 статьясына һәм “Россия Федерациясендә мәгариф турында” Федераль законның 87 статьясына үзгәрешләр кертү хакында”  быелның  1 маенда кабул ителгән  Федераль закон белән дин белеме бирү оешмаларының өстәмә һөнәри программаларны һәм һөнәри укыту программаларын гамәлгә ашыру хокукын күз алдында тоткан үзгәрешләр кертелә, шулай ук дин белеме бирү оешмалары тарафыннан бирелә торган белем алу турындагы документлар бирүне регламентлаштыручы нигезләмәләр төгәлләштерелә.  Әлеге законны кабул итү “Вөҗдан иреге турында һәм дини берләшмәләр турында” Татарстан Республикасы Законына үзгәрешләр кертүне таләп итә.

Комитет әгъзалары һәр ике закон проектын беренче укылышка Дәүләт Советы каравына тәкъдим итә.

● 28 майда Татарстан һәм Марий Эл парламентарийлары җирле үзидарә турындагы законнарны гамәлгә ашыру һәм өлкән буынга ярдәм итү мәсьәләләре буенча фикер алыштылар. 
Бүген Марий Эл Республикасы Оршан районының Оршанка бистәсендә Татарстан Дәүләт Советы депутатлары — Дәүләт төзелеше һәм җирле үзидарә һәм социаль сәясәт комитеты әгъзалары катнашында социаль үсеш буенча Марий Эл Дәүләт Җыены комитетының утырышы булды. Татарстан депутатларының эш сәфәре ике республиканың парламентара хезмәттәшлеге кысаларында узды, ул 2005 елның февралендә имзаланды.

Эш көне башында Татарстан депутатлары Дәүләт Җыенында булды. Парламентарийлар Марий Эл Республикасы Дәүләт Җыены рәисе Юрий Минаков белән очрашты һәм парламентара элемтәләрне алга таба киңәйтү мөмкинлекләре турында фикер алышты.

Марий Эл Дәүләт Җыены рәисе урынбасары, Социаль үсеш комитеты рәисе Ольга Цветкова коллегаларына республикада булдырылган җирле үзидарә системасы турында сөйләде. «Марий Элда җирле әһәмияттәге мәсьәләләр буенча утыздан артык төбәк законы кабул ителде. Республикада барлыгы 138 муниципаль берәмлек булдырылды. 2004 елдан муниципаль берәмлекләр саны кимеде, районнар эреләнде», — диде ул.

Татарстанда муниципалитетларны эреләндермәделәр. Дәүләт корылышы һәм җирле үзидарә комитеты рәисе Альберт Хәбибуллин билгеләп үткәнчә, «республикада 956 муниципалитет эшли, 7,5 меңнән артык муниципаль депутат хезмәт куя».

Ике республиканың закон чыгару җыены депутатлары шулай ук төбәкләрдә илкүләм проектларны гамәлгә ашыру мәсьәләләрен дә кузгатты. «Быел гамәлгә ашырыла башлаган илкүләм проектлар безнең алда яңа бурычлар куя. «Демография» проекты гомер озынлыгын арттыруны күздә тота», — диде Татарстан Дәүләт Советының Социаль сәясәт комитеты рәисе Светлана Захарова.

● 29 май
Дәүләт Советының кырык сигезенче утырышы 5 июньдә иртәнге сәгать унда ачыла. Бу хакта карар бүгенге Президиум утырышында кабул ителде. Әлеге утырышта алтынчы чакырылыш Дәүләт Советы депутатларын сайлау көнен билгеләячәкләр.
Быел бишенче чакырылыш Дәүләт Советының  вәкаләте тәмамлана. Парламентка депутатлар сайлау көне, республиканың Сайлау кодексы һәм Татарстан Конституциясе нигезендә,  Дәүләт Советы тарафыннан билгеләнә. Сентябрьнең икенче якшәмбесе Татарстанның дәүләт органнарына сайлаулар көне булып тора. 2019 елда бу көн сигезенче сентябрьгә туры килә.

Дәүләт Советы Рәисе Фәрит Мөхәммәтшин парламентның киләсе утырышы көн тәртибен "бик тыгыз" булачак дип белдерде. Комитетлар көн тәртибенә 28 мәсьәлә кертергә тәкъдим итә. Аларның унөче – республика законнары проектлары, өчесе - Дәүләт Советының закон чыгару инициативалары,  дүрт федераль закон һәм Удмурт Республикасы Дәүләт Советы закон чыгару инициативасы.

Дәүләт Советы Секретаре Лилия Маврина билгеләп үткәнчә, 2018 елгы Татарстан Республикасы бюджеты үтәлеше  һәм территориаль мәҗбүри медицина иминияте фонды бюджеты үтәлеше турында закон проектлары беренче укылышка чыгарыла, шулай ук  китапханәләр һәм китапханә эше турында закон проекты да беренче укылышта каралачак. Әлеге закон проекты китапханәләр эшендә соңгы дистә елларда барлыкка килгән үзгәрешләрне исәпкә алып эшләнгән. Бу үзгәрешләр технологияләргә дә, башкарыла торган эшләр һәм күрсәтелә торган хезмәтләр исемлегенә дә кагыла.

Болардан тыш беренче укылышта Муниципаль хезмәт турында Татарстан Республикасы кодексына,  оешмалар мөлкәтенә салым турында, салым салуның гадиләштерелгән системасын кулланучы салым түләүчеләр өчен дифференциацияләнгән салым ставкаларын билгеләү турында, социаль файдаланудагы торак фондының торак урыннарына наем шартнамәләре буенча гражданнарның торак урыннары алу хокукларын гамәлгә ашыру, дәүләт мөлкәтен хосусыйлаштыру, ветеринария эше,  вөҗдан иреге турында һәм дини берләшмәләр турында закон проектларына кертеләчәк үзгәрешләрне дә караячаклар.

Икенче укылышка административ-территориаль төзелеш,  Хисап палатасы, Бала хокуклары буенча вәкаләтле вәкил турында республика законнары проектлары чыгарыла.

Кырык сигезенче утырышта Дәүләт Советының өч закон чыгару инициативасы каралачак. Татарстан депутатлары "Россия Федерациясендә җирле үзидарәне оештыруның гомуми принциплары турында” Федераль законга үзгәрешләр кертү хакында”, “Россия Федерациясендә юл хәрәкәтен оештыру турында һәм Россия Федерациясенең аерым закон актларына үзгәрешләр кертү хакында” һәм  “Әйләнә-тирә мохитне саклау турында” федераль законнарга үзгәрешләр кертү тәкъдиме белән чыгарга җыеналар.

Шулай ук утырышта 2018 елда Татарстан Республикасы Хисап палатасы эше турында  һәм Дәүләт хезмәт инспекциясе эшчәнлеге турында мәгълүмат тыңлау да ниятләнә.

"Төрлесеннән" кысаларында депутатларга  Татарстан Республикасында җитештерү һәм куллану калдыклары белән эш итүнең яңа системасына күчүнең беренче йомгаклары турында Татарстан Республикасы Министрлар Кабинеты мәгълүматы  ирештереләчәк.

● 30 майда Дәүләт Советында Татарстанның социаль ипотека программасында катнашучыларның проблемалары турында түгәрәк өстәл киңәшмәсе булды. КПРФ фракциясе оештырган чарада парламент һәм Казан шәһәре депутатлары, министрлыклар, иҗтимагый оешмалар һәм җәмәгатьчелек вәкилләре катнашты.
Киңәшмәне ачып, фракция җитәкчесе Хафиз Миргалимов торак мәсьәләсенең республикада актуаль булып калуына басым ясады. "Кешеләрне күп сораулар борчый, - диде ул. - Бәяләр турында мәгълүманың ябык булуы, фатирны озак көтү, түләү шартларының даими үзгәреп тору, квартирларның начар сыйфаты һәм башкалар барлык хакимият органнарының бергәләшеп эшләвен таләп итә".

Депутат Артем Прокофьев киңәшмәдә катнашучыларның игътибарын проблемаларны уртага салып сөйләшү кирәклегенә юнәлтте. Аның фикеренчә, торак шартларының чишелмәве җәмгыятьтә хакимияткә карата ризасызлык көчәюенә китерә.

Программа буенча фатир алучылар үз чыгышларында конкрет проблемалар турында сөйләделәр.

Аннары министрлыклар һәм Казан шәһәре хакимияте вәкилләре ипотекада катнашучыларның проблемаларын чишүгә юнәлгән чаралар турында мәгълүмат бирделәр. ТР Пенсия фонды вәкиле Гөлсинә Сабирова, ТР Дәүләт торак инспекциясе җитәкчесе урынбасары Ирек Шәйдуллин, Татарстанда Кеше хокуклары буенча вәкил аппараты вәкиле Артем Бартенев әлеге вәзгыятьтә тәртип урнаштыру буенча конкрет тәкъдимнәр бирделәр.

Дәүләт Советының Икътисад, инвестицияләр һәм эшкуарлык комитеты рәисе Марат Галиев Татарстанда торак программаларының максатларын искә төшерде. "Нәтиҗәдә шәһәр халкы, нигездә, торак шартларын яхшыртты", - дип билгеләп үтте ул.

Ипотека килешүләренең бер яклы үзгәртелүе белән килешмәүчеләрне аңлавын белдереп, депутат утырышта катнашучыларны үзара хезмәттәшлеккә чакырды. "Авырлыклар бар, әлбәттә, - диде ул. - Ләкин алар өчен ниндидер министрлыкны яисә Дәүләт торак фондын гына гаепләргә кирәкми. Алар бит заказчылар буларак төзелеш оешмалары белән эшлиләр. Ә төзүчеләр исә барысы да хосусый оешма, алар керем алыр өчен эшли. Шуңа күрә ипотека башында кабул ителгән бәяне саклап булмый, чөнки алар үзләренә зыянга эшләмәячәкләр. Бу - базар кануннары".

Киңәшмә йомгаклары нигезендә республика хөкүмәтенә, министрлыкларга һәм торак фондына тәкъдимнәр кабул ителде.

● 30 майда Казанда БДБ илләре яшьләренең парламентара ассамблеясы һәм БДБ илләренең яшьләр эшләре буенча советының уртак утырышы булды. Әлеге мәртәбәле чарада сигез илдән - Әзербәйҗаннан, Әрмәнстаннан, Беларусиядән, Казахстаннан, Кыргызстаннан, Россиядән, Таҗикстаннан һәм Үзбәкстаннан килгән делегацияләр катнашты. Кунакларны республика җитәкчелеге исеменнән Дәүләт Советы Рәисе Фәрит Мөхәммәтшин сәламләде. 
Дәүләт Советы Рәисе БДБ илләре яшьләренең  парламентара ассамблеясы яшьләр өчен менә дигән дипломатия мәктәбе булды дигән фикердә. Икътисади үзгәрешләр шартларында мәгънәле сөйләшүләр алып бару БДБ илләренең киләчәктә бергәләп үсүенә алшарт булып тора.

Парламент башлыгы, республикада яшьләргә игътибар зур, дип белдерде. “Яшьләр үзләрен күрсәт​сен, төрле яктан үссен өчен мөмкинлекләр җитәрлек”, – диде ул. Аныңча, яшьләрне нәкъ шул мөмкинлекләр кызыктыра да. Парламент рәисе сүзләренә караганда, күпчелек очрашуларда аңа шундый тәкъдимнәр җитке​рәләр икән.

– Яшьләргә: “Менә ипотека процентларын киметә​без, мондый ташламалар бирә​без”, – ди​гән тәкъдимнәр бик үк кызык түгел. Очрашуларда еш булам, шуны күзәтәм: яшьләр көчләрен күрсәтү, “сезнең кебек үк без дә булдыра алабыз” дип әйтерлек мөмкинлекләргә, мо​хиткә мох​таҗ. Аларның мондый теләкләре безгә күпкә кадер​лерәк тә”, – диде Фәрит Мөхәм​мәтшин.

Бу уңайдан ул респуб​лика​ның Яшьләр эшләре министрлыгы эшен билгеләп үтте. Яшьләрне нәрсә борчыганын бары тик яшьләр белән генә хәл итеп була. Министрлык үзе дә шушы “Яшь​ләрдән башка яшьләр өчен бер​нәрсә дә булмаска тиеш” дигән шигарьгә таянып эш итүен әйтте. Фәрит Мөхәм​мәт​шин сүзләрен​чә, яшьләр парламент эшчәнле​ген​дә дә катнаша һәм аларның фикер​ләре, тормышка карашлары “өлкәннәр” өчен дә әһәмиятле.

Яшьләр эшләре министры Да​мир Фәттахов белдергәнчә, респуб​ли​ка халкының 20 процентын яшьләр тәшкил итә. Шуңа күрә республикада алар өчен уңайлы шартлар тудыру да Татарстан сәясәтенең төп юнәлеше булып тора.

Спорт башкаласы, мәдәни шәһәр... Бу исемнәргә яңасы өс​тәлмәгәе. Утырышта билгеле булганча, Казан Европаның яшь​ләр башкаласы исеменә (2022 ел) дәгъва кыла. Бәйгенең беренче этабында 13 шәһәр катнашкан. Икенче этапка исә биш шәһәр генә үткән. Җиңүче шәһәр исемен ноябрь аенда Франциядә игълан итәчәкләр. Утырышта катнашучылар фикеренчә, Ка​занның җиңү яулаячагына ышаныч зурдан.

● 31 майда Бөгелмәдә «Бердәм Россия» көне чаралары узды. Анда Татарстан Дәүләт Советы Рәисе, партиянең Татарстан бүлеге Секретаре Фәрит Мөхәммәтшин катнашты. Ул Бөгелмә, «яхшы якка үзгәреп, яшьләрне җәлеп итү урыны булырга тиеш», дип белдерде.
1 нче сыйныфка баручы 50ләп  сабый Дәүләт Советы рәисе кулыннан букчалар алды. Шулай итеп республика күләмендә үткәрелә торган “Мәктәпкә җыенырга ярдәм ит!” акциясенә старт бирелде. Быел тәүге  тапкыр мәктәпкә  баручы 7,5 меңләп укучыны уку кирәк-ярак​ла​ры белән тәэмин итәчәкләр.

Фәрит Мөхәммәтшин “14-30...” бәхәс клубында яшь​ләр белән дә аралашты. Анда 70тән артык кеше  җыел​ган иде. Алар кечкенә шәһәрләрдә яшьләрне  калдыру, тормышны кызыклы итү турында  сөйләштеләр.

– Соңгы вакытта  Бөгел​мәдә күп кенә социаль корылмалар,  парклар барлыкка килде. Фикер алышуда катнашучыларның Яшьләр йорты  турындагы  фикер​лә​ре безнең өчен дә мөһим. Әгәр аларның тәкъдимнәре тормышка ашырылса,  Бөгел​мә яшьләрне  җәлеп итү үзә​генә әйләнәчәк, – диде парламент башлыгы. Ул  шәһәр​нең шахматчылар белән данлыклы булуын әйтеп, яшьләр үзәгендә шахмат-шашка клубын булдырырга тәкъдим итте.

Эшмәкәрләргә ярдәм итү фондының төбәк вәкиле Алексей Мухалев  әйтүенчә, зур предприятиеләр бер-берсе белән аралашып тора. Ә менә бизнесын башларга теләүчеләргә, кечкенә оешмаларга эшне оештыру бик үк җиңел түгел. “Яшьләр аралышырга, эш башларга атлыгып тора. Шуңа күрә  бизнесны  булдыру өчен курслар оештыру кирәк”, – ди егет.

Фәрит Мөхәммәтшин Татарстан Президенты йөк​ләмәсе буенча яңартылучы  чаңгы базасы, Яшьләр сараен карады, Петр Ненастин исемендәге сквердагы хәл​ләр белән дә кызыксынды.  “Чаңгы базасы ел дәвамында эшли. Җәй көне – роллерлар, ә кышын чаңгыда шуарга мөм​кин. Чаңгыларны прокатка алу,

"Бөгелмә ышанычлы адымнар белән бара һәм күзгә күренеп яхшы якка үзгәрә. Биредә уңайлы тормыш, ял, мәдәни үсеш, физкультура һәм спорт белән шөгыльләнү һ.б. шартлар тудырыла. Болар барысы да яшьләр туган шәһәреннән һәм районнан китмәсен өчен нигез булып тора. Барлык шартлар да тудырылган икән, Бөгелмә яшьләрне үзенә тартып тору урыны булырга тиеш», - диде парламент башлыгы.

«Миңа 80 нче елларда Бөгелмә механика заводы заказы буенча күптән төзелгән Яшьләр үзәгенең, ниһаять, яңа йөзе булуы ошады», - дип өстәде Татарстан Дәүләт Советы Рәисе.

Яшь эшмәкәрләр берничә проектны гамәлгә ашыру өчен тәкъдим иттеләр. Мәсәлән, легоклуб, яшь уйлап табучылар өчен киңлек, скалодром, һөнәри юнәлеш бирүче түгәрәкләр, коворкинг зонасы. Музыкантлар тавыш яздыру студиясенең, концерт мәйданчыгы һәм радиотүгәрәк кирәклеге турында әйтте. Ә Фәрит Мөхәммәтшин яшьләргә шахмат клубы булдыру мөмкинлеген уйларга тәкъдим итте.

Бүген «Бердәм Россия» көне кысаларында Бөгелмәдә «Сәламәт киләчәк», «Балалар спорты», «Кече Ватан мәдәнияте», «Грамоталы кулланучы мәктәбе», «Тарихи хәтер», «Нык гаилә» һ.б. партия проектлары мәйданчыклары эшләде. «Бердәм Россия» көне төбәк партия проекты Татарстанда 2004 елдан бирле тормышка ашырыла.

